
ABSTRAK (BAHASA MALAYSIA)

Maklumat merupakan sumber yang penting dalam semua aspek kehidupan di
era globasasi kini. Penggunaan sistem maklumat telah memberi kesan ke atas
cara pengurus membuat perancangan, keputusan, dan juga terhadap barangan
serta perkhidmatan yang dihasilkan. Aplikasi sistem maklumat berasaskan web
pula menjadi keutamaan bagi kebanyakan organisasi masa kini. Terdapat
beberapa jenis sistem telah diperkenalkan untuk menguruskan maklumat di
maktab perguruan Malaysia seperti Sistem Maklumat Pengurusan Pelatih
(InSiS), Sistem Maklumat Staf (SMS) dan Sistem Maklumat Pelajar (SiMPeL).
Sistem ini mempunyai kelemahannya tersendiri, umpamanya tidak mempunyai
kemudahan untuk disesuaikan dengan keperluan pengurusan maklumat
pensyarah maktab perguruan dan tidak dibangunkan berasaskan web. Untuk
mengatasi masalah ini SiSMap dibangunkan, dengan tujuan untuk
menguruskan maklumat pensyarah maktab perguruan berasaskan web.
Prototaip SiSMap telah dibangunkan berpandukan model WebE dan
menggunakan bahasa pemodelan UML. Terdapat beberapa modul dalam
prototaip SiSMap iaitu Perakam Waktu, Biodata Pensyarah, Kuliah, Cuti,
Gerko, Praktikum, Kursus, Biodata Pelajar, Penyenggaraan serta Laporan.
Setiap modul mempunyai keupayaan tambah, ubah, hapus dan kemaskini.
Prototaip SiSMap juga mempunyai keupayaan penyenggaraan serta boleh

menjanakan laporan setiap modul disamping dapat dilayari secara atas talian.

ABSTRACT (ENGLISH)

Information is an important resource in every aspect of today’s globalization.
The use of information system has an impact on the way the managers carried
one planning, decision making the end products as well as the services
delivered to the users. Today, Web-based information systems applications
have become the main agenda for many organizations. Several systems have
been implemented to Maktab Perguruan Malaysia such as InSiS, SMS and
SiMPeL. The disadvantage of this systems is that they are not developed as
web based applications. To overcome this problem, web based application
known as SiSMap developed to manage the database for lecturer information at
Maktab Perguruan Malaysia. A prototype has been developed based on the
WebE model using the UML language. Some of the modules available on
SiSMap are punch card recorder, lecturers’ biodatas, lectures’ activities,
cocurricullar activities, practicum, courses, lecturers’ leaves, students’
biodatas, maintenances and report. Every module has on-line ability to add,
change, delect and update record. In addition, the prototype has the ability to

maintain and generate reports for every module, and can be browsed on-line.

BAB 1

PENGENALAN

Maklumat merupakan sejc1is sumber yang penting dalam semua aspek kehidupan
manusia terutama sekali di era globasasi kini. Sistem maklumat memainkan
peranan yang semakin besar dalam organisasi dan juga kepada kehidupan manusia

ekoran daripada kuasa tekiiologi komputer yang berkembang begitu pesat.

Pembangunan sistem maklumat yang berkualiti menjadi fokus utama organisasi
dan sebahagian besar perbelanjaan pembangunan syarikat dilaburkan untuk tujuan
ini (Mohd Shanuddin ez al., 2000). Penggunaan sistem maklumat pada hari ini
memberikan kesan secara terus ke atas cara pengurusan atasan membuat
perancangan, cara pengurus membuat keputusan, dan juga terhadap barangan serta

bagaimana perkhidmatan dihasilkan (Ainin e al., 2002).

Penggunaan aplikasi sistem maklumat berasaskan web pula menjadi keutamaan
bagi kebanyakan organisasi masa kini termasuklah organisasi awam serta swasta,
organisasi perniagaan dan organisasi pendidikan. Menurut Oppel (1999),
Amazon.com, Dell dan Federal Express merupakan organisasi awal yang
memulakan perniagaan mereka menggunakan aplikasi berasaskan web. Manakala
menurut Murugesan (2000), aplikasi berasaskan web banyak digunakan pada
perniagaan atas talian, perbankan secara internet, perdagangan elektronik,
tranksaksi perniagaan atas talian, aktiviti penjadualan dan koloborasi dan juga

organisasi maya. Banyak faedah yang diperolehi oleh sesebuah organisasi apabila

